He rauemi aromatawai ā-roto Pāngarau 1.10A v1 mō te Paerewa Paetae 91035
TĀ TE ĀKONGA WHĀRANGI


He Rauemi Aromatawai ā-Roto - KUA MŌNEHU
Paerewa Paetae Pāngarau 91035: Te whakamahi i ngā tikanga tūhuratanga tauanga hei tūhura i tētahi huinga raraunga matatini

Te Kaupapa Ako: Pāngarau 1.10A v1
Te Ingoa o te Rauemi: Tauanga Hākinakina
Whiwhinga: 4
Tohutohu mā te Ākonga
Te Horopaki

Ko tāu mahi i tēnei ngohe aromatawai he whakatutuki tūhuratanga tauanga e hāngai ana ki tētahi whakataetae hākinakina, pērā i te poitarawhiti ANZ.

Hei mahi

Wā Mahi 1

1 Kimihia ngā raraunga e hāngai ana ki te whakataetae e tūhura ana koe. Āta tirohia ngā raraunga ka whakaaro ai i ētahi pātai tauanga e rua hei tūhura māu. 

2 Ko te take o ngā pātai, ko te whakatairite i ētahi o ngā rōpū raraunga.

3 Tuhia āu pātai e rua. Mō ia pātai, me tuhi anō hoki:

Te taurangi e tūhuratia ana;

Ngā rōpū raraunga e whakatairitea ana.

4 Hoatu āu pātai hei tirotiro mā tō pouako. Mēnā e tika ana te āhua o ngā pātai, ka tukuna koe ki te wā mahi tuarua. Ki te kore e tika te āhua o tētahi o ngā pātai, mā tō pouako koe e paku āwhina.

5 Mēnā ka paku āwhinatia koe e tō pouako, ko te taumata o te paetae, o te kaiaka rānei ngā taumata e taea ana mō tēnei aromatawai.

Wā Mahi 2

Whāia ngā tikanga tūhuratanga tauanga hei whakaputa whakataunga e hāngai ana ki te pātai. Arā:
1 Kōwhiria tētahi o ngā pātai i oti ai i a koe i te wā mahi tuatahi, hei tūhura māu.

Te tātari i ngā raraunga
2 Tuhia kia kotahi te kauwhata (nui ake rānei) e hāngai ana ki tāu pātai hei whakaatu i ētahi āhuatanga rerekē o ngā raraunga.

3 Whakaaturia ngā tātaitanga tauanga e hāngai ana ki te tūhuratanga.

4 Whakamāramatia, whakatairitea ngā āhuatanga e kitea mai ana i ngā tuari raraunga, pērā i te ia o ngā raraunga, ngā tauira, ngā āhuatanga kōhure, me te āhua o ngā tuari raraunga.

Te whakataunga

5 Tuhia he whakataunga hei whakarāpopoto i ngā whakakitenga o tāu tūhuratanga. 

Taunakitanga: Pāngarau 91035 Tauanga Hākinakina
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	E tutuki ai te taumata o te paetae, ka whakamahi te ākonga i ngā tikanga tūhuratanga tauanga hei whakaoti i ētahi wāhanga o te ngohe aromatawai nei. Arā:

· ka whakaputaina he pātai whakatairite e hāngai ana ki ngā raraunga;
· ka tuhia he kauwhata hei whakaatu i ngā āhuatanga o ngā raraunga e hāngai ana ki te pātai (kia kotahi, nui ake rānei ngā kauwhata);
· ka whakaputaina ngā tauanga whakarāpopoto hei whakaatu i ngā āhuatanga o ngā raraunga e hāngai ana ki te pātai;
· ka tuhia he kōrero hei whakatairite i ngā āhuatanga o ngā tuari raraunga i runga anō i te horopaki o te kaupapa e tūhuratia ana (kia rua, nui ake rānei ngā kōrero whakatairite);
· ka tuhia he whakataunga hei whakautu i te pātai i tūhuratia.
Hei tauira o ngā taunakitanga:
Hei tauira pātai whakatairite

He pēhea nei te rite, te manei rānei o ngā ringa ūhanga o ngā tīma poitarawhiti o te whakataetae ANZ.

Hei tauira o tētahi kauwhata.
Hei tauira o ngā tauanga whakarāpopoto e hāngai ana.
Hei tauira o ētahi kōrero hei whakatairite i ngā āhuatanga o ngā tuari raraunga.
Hei tauira o ētahi whakataunga hei whakautu i te pātai i tūhuratia ai.

	E tutuki ai te taumata o te kaiaka, ka whakamahi te ākonga i ngā tikanga tūhuratanga tauanga hei whakaoti i tēnei ngohe, ka parahautia ai. Arā:

· ka whakaputaina he pātai whakatairite e hāngai ana ki ngā raraunga;
· ka tuhia he kauwhata hei whakaatu i ngā āhuatanga o ngā raraunga e hāngai ana ki te pātai (kia kotahi, nui ake rānei ngā kauwhata);
· ka whakaputaina ngā tauanga whakarāpopoto hei whakaatu i ngā āhuatanga o ngā raraunga e hāngai ana ki te pātai;
· ka tuhia he kōrero hei whakatairite i ngā āhuatanga o ngā tuari raraunga, ka parahautia ai, i runga anō i te horopaki o te kaupapa e tūhuratia ana (kia rua, nui ake rānei ngā kōrero whakatairite);
· ka tuhia he whakataunga hei whakatairite i ngā tuari raraunga, i runga anō i te horopaki o te tūhuratanga, hei whakautu anō i te pātai i tūhuratia.
Hei tauira o ngā taunakitanga:
Hei tauira pātai whakatairite

He āhua rite, he rerekē rānei ngā māka a tēnā kaiwhakawā, a tēnā, mō ngā wāhanga whakatū waewae katoa o te kapa o Araroa?

Hei tauira o tētahi kauwhata.
Hei tauira o ngā tauanga whakarāpopoto e hāngai ana.
Hei tauira o ētahi kōrero hei whakatairite i ngā āhuatanga o ngā tuari raraunga.
Hei tauira o tētahi whakataunga hei whakatairite i ngā tuari raraunga i runga anō i te horopaki o te tūhuratanga, hei whakautu hoki i te pātai i tūhuratia ai.

	E tutuki ai te taumata o te kairangi, ka whakamahi te ākonga i ngā tikanga tūhuratanga tauanga hei whakaoti i tēnei ngohe, i runga anō i te aroā tauanga hōhonu. Arā: 

· ka whakaputaina he pātai whakatairite e hāngai ana ki ngā raraunga;
· ka tuhia he kauwhata hei whakaatu i ngā āhuatanga o ngā raraunga e hāngai ana ki te pātai (kia 2, nui ake rānei ngā kauwhata);
· ka whakaputaina ngā tauanga whakarāpopoto hei whakaatu i ngā āhuatanga o ngā raraunga e hāngai ana ki te pātai;
· ka tuhia he kōrero hei whakatairite i ngā āhuatanga o ngā tuari raraunga, ka parahau ai, i runga anō i te horopaki o te kaupapa e tūhuratia ana (kia toru, nui ake rānei ngā kōrero whakatairite);
· ka tuhia he whakataunga hei whakatairite i ngā tuari raraunga i runga anō i te horopaki o te tūhuratanga, hei whakautu anō i te pātai i tūhuratia.
Hei tauira o ngā taunakitanga:
Hei tauira pātai whakatairite.
Hei tauira o tētahi kauwhata.
Hei tauira o ngā tauanga whakarāpopoto e hāngai ana.
Hei tauira o ētahi kōrero hei whakatairite i ngā āhuatanga o ngā tuari raraunga, me ngā parahautanga.
Hei tauira o ētahi whakataunga hei whakatairite i ngā tuari raraunga i runga anō i te horopaki o te tūhuratanga, hei whakautu hoki i te pātai i tūhuratia ai.

